Cylchdroi y Ddaear
[Cofiwch addasu’r eirfa i siwtio’ch ardal leol. Mae croeso i chi rannu’r gwaith yn wahanol i’r hyn sydd wedi ei osod isod. ]
Adnoddau: Mae Ppt wedi ei paratoi i gyd-fynd â’r gwasanaeth, ond nid oes rhaid ei ddefnyddio.
Sleid 1: Teitl 

· Mae’r byd yn teithio o gwmpas yr haul. Er nad ydy ni’n sylwi, mae’r byd yn troi yr eiliad hon.
Sleid 2: Llun o’r byd yn cylchdroi ar ei echelin
· Cawn ddydd a nos oherwydd fod y Ddaear yn cylchdroi.
· Mae’r Ddaear yn gwneud un cylchdro ar ei echelin mewn 24 awr.
Sleid 3: Llun o’r byd yn cylchdroi o gwmpas yr Haul.

· Mae'r Ddaear hefyd yn cylchdroi o gwmpas yr Haul unwaith pob 365¼ diwrnod,  sef un flwyddyn.  Y symudiadau yma sy’n penderfynu pa bryd mae’r gaeaf, y gwanwyn, yr haf a’r hydref ar draws y byd.
Sleid 4: Patrwm goleuni’r haul.
· Mae'r Haul yn codi yn y Dwyrain ac yn machlud yn y Gorllewin, ac ar ei uchaf ar ganol dydd. Mae hefyd yn uwch yn yr awyr yn ystod yr haf nag yn y gaeaf. 
· Fel arfer dydyn ni ddim yn meddwl o gwbl am y byd yn troi. Dydyn ni ddim y sylweddoli fod y byd yn troi ar ei echelin yr eiliad hon; na chwaith fod y byd wrthi’n teithio o gwmpas yr haul.

Mae nos yn dilyn dydd, a’r gwanwyn a’r haf yn dilyn y gaeaf. Mae’r ffaith fod hyn mor sicr yn rhoi teimlad braf i ni. 
Sleid 5: Adnodau

 Mae’r Beibl yn Salm 74, adnodau 16 ac 17, yn dweud:
Ti (Duw) sy'n rheoli'r dydd a'r nos; ti osododd y lleuad a'r haul yn eu lle.

Ti roddodd dymhorau i'r ddaear; haf a gaeaf — ti drefnodd y cwbl! 
Ar ôl y dilyw mawr yn amser Noa fe roddodd Duw addewid i bobl y byd – dyma’r geiriau o lyfr Genesis,
“Tra mae'r byd yn bod, bydd amser i blannu a chasglu'r cynhaeaf;

bydd tywydd oer a thywydd poeth, haf a gaeaf, nos a dydd.” [Genesis 8:22]
· Gweddïwn: Ein Tad, diolch am sicrwydd nos a dydd. Diolch am sicrwydd haf a gaeaf. Diolch am y byd rhyfeddol rydyn ni’n byw ynddo. Helpa ni i werthfawrogi holl ryfeddodau byd natur, gan gofio mai ti a’i gwnaeth. Amen.
Neu

Cyd-weddïwn ‘Weddi’r Arglwydd’, Ein Tad....

